
Sustainable Funding Cymru

Cyllid Cynaliadwy Cymru

Y cynllun busnes
Nid oes cynllun cywir nac anghywir ar gyfer cynllun busnes. Dyma fformat posib a allai fod yn ddefnyddiol fel man cychwyn wrth ysgrifennu cynllun ar gyfer eich sefydliad: 

1.
Clawr 

Cofiwch gynnwys enw a logo eich sefydliad, yn ogystal â’r dyddiad y paratowyd neu y diwygiwyd y cynllun. Rhifwch y gwahanol ddrafftiau yn ôl eu trefn er mwyn eu cofnodi.  
2.
Crynodeb gweithredol 

Crynodeb byr o’r prosiect neu’r datblygiad. Os ydych yn gwneud cais am gyllid grant nodwch fanylion y cyllid sydd ei angen, y ffynonellau arfaethedig a datganiad o’r swm y gwneir cais amdano oddi wrth y cyllidwr hwn.
3.
Cefndir

Yr hyn yr ydych yn ei wneud, eich amcanion (a’ch nodau elusennol), tarddiad a datblygiad eich sefydliad, eich trefniadau cyfansoddiadol.
4.
Personél

Rhestrwch enwau’r ymddiriedolwyr a’r staff rheoli presennol gyda’u rolau a’u profiad (nodwch ddisgrifiadau swyddi staff allweddol mewn atodiad). 

5.
Tystiolaeth o angen neu “farchnad”
Nodwch fanylion defnyddwyr presennol ac arfaethedig eich gwasanaeth, sut ydych wedi nodi a gwerthuso’r angen (gyda gwybodaeth wrthrychol feintiol ar yr angen hwn a gyda thystiolaeth anecdotaidd), a’r ‘gystadleuaeth’ h.y. unrhyw un arall sy’n cynnig gwasanaethau tebyg (disgrifiwch unrhyw waith astudiaethau dichonoldeb neu ymchwil i’r farchnad yr ydych wedi’i gyflawni, ond cyflwynwch y canlyniadau llawn mewn atodiad). Gallech roi manylion unrhyw fath o asesiad risg yr ydych wedi ymgymryd ag ef fan hyn.
6.
Y cynnig datblygu
Y gwasanaethau yr ydych yn dymuno eu darparu neu eu datblygu, pwy a ble fydd eich defnyddwyr, unrhyw reoliadau arbennig y bydd yn rhaid i chi gwrdd â hwy,  problemau posib yr ydych wedi’u gwerthuso.
7.
Marchnata a hyrwyddo

Sut y bydd defnyddwyr a phrynwyr posib yn clywed am eich gwasanaeth. 

8.
Taliadau
Disgrifiwch sut yr ydych wedi pennu eich taliadau (os oes yna rai) a sut maent yn cymharu â gwasanaethau tebyg mewn mannau eraill (nodwch unrhyw gyfrifiadau  manwl mewn atodiad).
9.

Staffio a gwirfoddoli
Disgrifiwch swyddi â thâl a rôl gwirfoddolwyr, y sgiliau fydd eu hangen, materion recriwtio, cyflwyno a hyfforddiant. Dylid nodi unrhyw brinder sgiliau neu fylchau yn y tîm ynghyd â chamau i recriwtio neu hyfforddi.
10.
Rheoli
Pwy sy’n llunio polisi cyffredinol a phwy sy’n gwneud penderfyniadau o ddydd i ddydd? Manylion trefniadau rheoli llinell a chyfathrebu presennol a rhai arfaethedig. Gweithdrefnau ar gyfer gosod targedau, adrodd gan reolwyr, monitro, goruchwylio staff, ac arfarniadau. Rheoli’r trefniadau ariannol (gallai siart trefniadaethol helpu).
11.
Adeiladau, cyfarpar a materion eraill
Termau’r berchenogaeth a/neu denantiaeth, cost y les neu gost prynu, addasrwydd yr adeiladau, addasiadau a chostau trawsnewid, cyfleusterau trafnidiaeth ac ati.
12.
Hyfforddiant a chefnogaeth
Yr help yr ydych wedi’i gael ac y byddwch yn parhau i’w dderbyn i ddatblygu’r prosiect, gallu eich grŵp, sgiliau rheoli, cynlluniau hyfforddi. 

13.
Y buddiolwyr
Y grwpiau o bobl sy’n elwa o’ch gweithgareddau (e.e. defnyddwyr gwasanaeth a chleientiaid, gwirfoddolwyr). Sut ydynt yn elwa a sut byddwch yn cofnodi a mesur a ydych yn cynnig y manteision hyn.
14.
Atebolrwydd
Sut byddwch yn gwerthuso eich cynnydd a chyflawniadau, sut byddwch yn cyfathrebu a chynnwys y gymuned, defnyddwyr, partneriaid, cyllidwyr ac ati.
15.
Cyllideb/rhagolwg llif arian


Ar gyfer y tair blynedd nesaf. 

16.
Dadansoddiad o’r trefniadau ariannol
Disgrifiad manwl ac asesiad cyffredinol o oblygiadau ariannol eich cynigion, gan egluro pob eitem sy’n ymddangos o dan y penawdau incwm a gwariant yn eich rhagolwg llif arian; ffynonellau cyllid a’r rhagolygon ar gyfer cynaliadwyedd. 

17.
Amserlen y prosiect
Amserlen sy’n dangos y camau allweddol wrth gyflawni pob un o’ch prif amcanion
18.      Cryfderau a gwendidau
Disgrifiad o gryfderau a gwendidau eich sefydliad a’ch prosiect a sut byddwch yn ymdrin â’r gwendidau.
19.
Crynodeb o’r cais grant (os yn gwneud cais am gyllid grant) 
Cyfanswm y cymorth grant sydd ei angen o bob ffynhonnell, y ffynonellau a archwiliwyd a’r cyllid a gafwyd, yn enwedig arian cyfatebol, cynaliadwyedd, anghenion cyllid yn y dyfodol a ffynonellau posib.

